
     బైకిన్ బొంగుచు ఫేనమాలికలతో బల్ మ్రోతయున్ గన్నక్షీ 

     రాకూపారముఁ జేరి తజ్జలధిమధ్యద్వీపదేశంబునన్.      264 



సీ.  కడలిరాయఁడు మిన్న గలమిన్న గమిడాఁప ఘటియించుబంగారుకణఁజ మనఁగ 

     జలధిమధ్యమునందు జనియించినసహస్రపత్త్రశోభిత హైమపద్మ మనఁగఁ

     దెలిదీవిపుడమిముద్దులగుమ్మ నిజవలగ్నమునఁ బూనుసువర్ణఘంట యనఁగఁ 

     బాధోధిసుతవీడుపట్టుచొక్కపుగుడారంపుహొంబట్టు సరాతి యనఁగ 

తే.  నలువు మీఱినవైకుంఠనగరిపసిడి 

     గోటఁ బొడగాంచి మ్రొక్కుచు గోపురంబు 

     దఱియుఁ జొచ్చి మహోన్నతగరుడకేతు 

     రాజి నలరారుహరిహజారంబుఁ జేరి.     265 



చ. తెలిమగఱాతికంబములఁ దీఱినబంగరుకీలుబొమ్మగుం 

    పులకు మెఱుంగుఁగొప్పుసొలపుల్ మొలపించెడుకప్పురాలలో 

    పలఁ గలకల్వచప్పరఫువన్నెలఁ జెన్నగునొక్కమేడలో 

    నలరుచు నేకతంబ కొలు వైనహరిన్ విని రాదిశాధిపుల్ .  266 



క. విని సమయ మౌనో కాదో, యని యించుక నిలిచి యచట నవసరపుఁ జెలిన్

   గని స్వామికి మాయాగతి, వినిపింపం దగు నటంచు వేఁడిన నదియున్. 267 



సీ. తిలకంబు దిద్ది దిద్దితిఁ జూడు మనురమాసుదతిచెక్కుల నీడఁ జూచువాని

    మొనపంటమడుపువేఁడిననీళ యొసఁగనందుచుఁ జుఱుక్కని మోవినొక్కువానిఁ 

    దనచిన్నెలకును జక్కని మొగం బటు వెట్టుకొనినభూసతి వేఁడుకొనెడువాని 

    వారియింతులకు మున్ వాదు తానే ఘటించి నలిరేఁగి పోరాడ నవ్వువాని 

తే. నిచ్చఁ బరిపూర్ణ కాముఁ డై హెచ్చువాని 

    నచ్యుతునిఁ గాంచి మ్రొక్కి యింద్రాదిసురలు 

    దేవ యరు దెంచినా రంచుఁ దెలిపినంత 

    శీఘ్రమునఁ దోడి తెమని సెల వొసంగె.         268 



క. ఆవిశ్వంభరు ననుమతి, దౌవారికు లెఱిఁగి పనుపఁ దత్పరమతు లై 

    దేవతలు సన్నిధికిఁ జని, సేవించిరి శుక్ర శిష్య జిష్ణున్ విష్ణున్   269 



వ. ఈ చందంబున శంఖచక్రగదాశార్ఙ్గనందకధరుండును భక్తజనానందకరుండును 

    నగు నద్దయాకరునకు నభివందనంబు లొనర్చి బృందారకు లిట్లని యభినందించిరి.



               §§§ దేవతలు మాల్యవదాదిరాక్షసోపద్రవమును విష్ణుదేవునకు విన్నవించుట §§§  

సీ. దండంబుశార్ఙ్గకోదండో గ్రకాండప్రకాండఖండితదైత్యకాండ నీకు 

    జోహారు మదగజద్రోహాగ్రహావహగ్రాహచ్ఛిదాహవోత్సాహ నీకు. 

    వందనం బరవిందమందిరామందిరత్సుందరోరస్థలాళింద నీకు 

    జేజే హరాజాదిరాజీవపూజాసమాజోచితాంఘ్రిపంకేజ నీకు

